
Kuala Lumpur: Datuk Seri 
Anwar Ibrahim membidas tin- 
dakan seorang Ahli Parlimen 
pembangkang yang mendakwa 
Rancangan Malaysia Ke-13 
(RMK13) tidak memberi tumpu- 
an kepada pembangunan Bumi­
putera.

Perdana Menteri berkata, di ba- 
wah Pelan Transformasi Ekono- 
mi Bumiputera 2035 (PuTERA35) 
yang digariskan di bawah 
RMK13, perbelanjaan untuk Bu­
miputera adalah antara yang ter­
tinggi diperuntukkan kerajaan.

“RMK13 ini harus ditelaah kita 
semua. Jika tidak, (didakwa) un­
tuk Kampung Baru Cina, kita 
beri, tapi Bumiputera, tidak ada. 
Maknanya, belum baca (doku- 
men RMK13).

“Jika baca, langkah PuTERA35 
itu, perbelanjaan untuk Bumipu­
tera adalah antara yang terting­
gi, termasuk rizab Melayu di 
Bandar Malaysia. Belum pernah 
sejak merdeka.

“Ini Kerajaan MADANI saja be- 
rani buat. Sebelum ini, tiada wa- 
laupun (pembangkang) uar-uar-

kan mengenai Melayu, bukan 
main bunyi berdentum dentam,” 
katanya pada Waktu Pertanyaan 
Menteri di Dewan Rakyat, sema- 
lam.

Di bawah RMK13, PuTERA35 
antara lain akan memberi tum- 
puan kepada strategi 3P, iaitu pe- 
nyertaan yang meluas, pemilikan 
yang bermakna dan penguasaan 
dalam sektor strategik.

Tumpuan juga akan terus di- 
berikan dalam mempersiapkan 
syarikat Bumiputera untuk di- 
senarai di Bursa Malaysia, an- 
taranya melalui perlumbaan re­
lay yang bertujuan mengupaya 
dan meramaikan usahawan Bu­
miputera seawal peringkat sya­
rikat mula niaga hinggalah mun- 
cul sebagai syarikat tersenarai.

Kelmarin, ketika mencelah 
perbahasan Ketua Pembang­
kang, Datuk Seri Hamzah Zai- 
nudin, Datuk Awang Solahuddin 
Hashim (PN-Pendang) mendak­
wa RMK13 yang dibentangkan 
Perdana Menteri pada Jumaat la- 
lu tidak memberi tumpuan ke­
pada pembangunan untuk Bumi­
putera, sebaliknya memberi per- 
hatian kepada Kampung Baru Ci­
na.

Ketika menyentuh rancangan 
khusus kepada Kampung Baru 
Cina dalam RMK13, Awang So­
lahuddin bertanya kenapa tiada 
sebarang pelan spesifik untuk 
kaum Bumiputera.

“Kita setuju pembiayaan ke­
pada Kampung Baru Cina, tak 
ada masalah tapi dalam RMK13 
ini secara jelasnya tiada satu spe­
sifik pembangunan untuk Bumi­
putera, yang mana bila kita me- 
lihat semula Peristiwa 13 Mei itu, 
salah satu elemen (jadi punca)

adalah tekanan ekonomi kepada 
kaum Bumiputera.

“Maka, wujudlah RMK1 hing- 
ga RMK13 sekarang untuk im- 
bang balik pendapatan dan juga 
ekonomi di antara kaum ini. 
RMK13 tak ada spesifik kepada 
kaum Bumiputera,” soal Awang 
Solahuddin ketika pencelahan 
itu.

Ucapan timbul kekecohan
Ucapan Awang Solahuddin me- 
nimbulkan kekecohan, apabila 
penyokong kerajaan, RSN Rayer 
(PH-Jelutong) tidak berpuas hati 
dan meminta Timbalan Speaker, 
Alice Lau, mengarahkan Awang 
menarik balik kenyataan berkai- 

tan 13 Mei.
Susulan permohonan itu, Lau 
sebaliknya mencadangkan Rayer 
supaya mengemukakan usul ter- 

hadap isu terbabit.
Anwar menegaskan, Kerajaan 
MADANI juga komited terus me-

nambah baik keperluan sekolah 
pondok dan sekolah agama ra­
kyat bagi memastikan institusi 
pendidikan itu tidak ketinggalan 
dalam arus pembangunan nega- 
ra.

Perdana Menteri berkata, ju- 
rang kemudahan antara institusi 
pondok dan sekolah kebangsaan 
masih terlalu besar, justeru me- 
merlukan perhatian serius dari- 
pada kerajaan.

Sehubungan itu, katanya, sejak 
2022, Kerajaan MADANI me- 
ngembalikan peruntukan kepada 
institusi berkenaan yang sebe­
lum ini pernah dibatalkan oleh 
kerajaan terdahulu ketika pem­
bangkang mentadbir.

“Baru-baru ini saya bertemu 
guru-guru pondok yang menge- 
luh kerana sebelum ini, pemim- 
pin mereka sekarang, iaitu kum- 
pulan SG4 (State Government 4) 
telah membatalkan semua perun­
tukan kepada sekolah agama ra-

kyat. Saya tidak bersetuju de- 
ngan tindakan itu.

“Sebab itu, pada 2022, kita kem- 
balikan semua peruntukan ter- 
sebut kepada sekolah agama ra- 
kyat, oleh kerajaan MADANI 
yang dituduh ‘zalim’ ini... se- 
dangkan mereka yang disanjung 
dan dipuja itulah yang memba- 
talkan (peruntukan) dahulu,” ka- 
tanya.

Beliau menjawab soalan tam- 
bahan Hamzah mengenai kaedah 
kerajaan merapatkan jurang pen- 
dapatan antara Bumiputera dan 
bukan Bumiputera serta jurang 
peruntukan di antara wilayah da- 
lam Rancangan Malaysia Ke-13 
(RMK13).

Anwar berkata, Unit Penyela- 
rasan Pelaksanaan (ICU) Jabatan 
Perdana Menteri, telah diarah 
menjalankan kajian menyeluruh 
bagi menambah baik kemudahan 
institusi pondok yang disifatkan 
sebagai sangat daif.

